
(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

નમ ઇજ્યાય પૂજ્યાય ઉપજીવ્યાય તે નમઃ ।
નમઃ ક્ષેત્રાય વૃદ્ધાય વત્સલાય નમો નમઃ॥ ૫૫॥
નમો ભૂતાય ભવ્યાય નમઃસત્યાય બભ્રવે ।
નમો વૈ પદ્મવર્ણાય મૃત્યુઘ્નાય ચ મૃત્યવે॥ ૫૬॥
નમો ગૌરશરીરાય શ્યામાય રોહિતાય ચ ।
મહાસન્ધ્યાભ્રવર્ણાય ચારુરૂપાય ધીમતે॥ ૫૭॥
નમઃ કમલહસ્તાય વિશ્વગ્રાસાય શમ્ભવે ।
પ્રમાણાય સુરેશાય અવધ્યાયામરાય ચ॥ ૫૮॥
નમો રૂપાયારૂપ્યાય શાશ્વતાયાક્ષતાય ચ ।
બૃહ્મણે મહતે ચૈવ વિભ્રાન્તાય કુશાય ચ॥ ૫૯॥
દુર્ગમાય મહેશાય રોધાય કપિલાય ચ ।
અપ્રતર્ક્યશરીરાય બિલ્મિને રસગાય ચ॥ ૬૦॥
સિકત્યાય પ્રવાહ્યાય રેશ્મિયાય નમોનમઃ ।
પ્રસૃતાય પુરાણાય વામદેવાય દણ્ડિને॥ ૬૧॥
સુમેધસે કુલાલાય નમસ્તેઽસ્તુ શિખણ્ડિને ।
ચિત્રાય ચિત્રવર્માય ત્રિણેત્રાય ત્રિશૂલિને॥ ૬૨॥
ચેકિતાનાય કૃષ્ણાય સુહિતાય હિતાય ચ ।
નમઃ ક્ષાન્તાય દાન્તાય વજ્રસંહનનાય ચ॥ ૬૩॥
રક્ષોઘ્નાય વિષઘ્નાય શિતિકણ્ઠાય મન્યવે ।
નમઃ સોમાય રુદ્રાય સુતામ્રાયારુણાય ચ॥ ૬૪॥

ભર્ગાયોગ્રાય ભીમાય તિગ્માયુધધરાય ચ ।
સુમોદાય પ્રમોદાય મધુપ્રીતાય તે નમઃ॥ ૬૫॥
પ્રાણાય પ્રણવેશાય નમસ્તેઽસ્તુ સુવાસસે ।
ભિષજે મહતે ચૈવ દુર્ગાધ્યક્ષાય લિઙ્ગિને ॥ ૬૬॥
નક્તઞ્ચરાય મુક્તાય ભક્તપાપહરાય ચ ।
અનામયાય શર્વાય મહાકાલાય ધૂન્વતે॥ ૬૭॥
પઞ્ચાક્ષરપ્રિયાયાથ મૃગાજિનધરાય ચ ।
આષાઢાય વિરાધાય દૂતાય પ્રહિતાય ચ॥ ૬૮॥
તમોઘ્નાય હિમઘ્નાય ક્રતવે ઋતવે નમઃ ।
જ્યોત્સ્નાજ્વાલાય ફાલાય ? વિશાલાય નમોનમઃ॥ ૬૯॥
ઊર્ધ્વરોમ્ણે મહારોમ્ણે કૃત્તિવાસાય  તે નમઃ ।
મૃગવ્યાધાય દક્ષાય દક્ષશિક્ષાય તે નમઃ॥ ૭૦॥
ઇત્યેતન્નામભિઃ પૂજ્યો જ્યેષ્ઠદેવો મહેશ્વરઃ ।
સ્તવેનાનેન દેવેશમાષાઢે સંસ્તુવીત મામ્॥ ૭૧॥
॥ ઇતિ શિવરહસ્યાન્તર્ગતે ઈશ્વરપ્રોક્તમાષાઢમાસકૃતે શિવશતાષ્ટનામસ્તોત્રં સમ્પૂર્ણમ્॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૧૭ આષાઢાર્ચનમ્ । ૫૫-૭૧॥

- .. shrIshivarahasyam . mahAdevAkhyaH ekAdashamAMshaH . adhyAyaH 17

AShADhArchanam . 55-71..

Notes:

Śiva શિવ delivers to Devī દેવી; Āṣaḍhamāsakṛte ŚivaŚatāṣṭanāmaStotram આષાઢમાસકૃતે
શિવશતાષ્ટનામસ્તોત્રમ્ comprising of 108 Names ૧૦૮ નામાનિ of Śiva શિવ while detailing about

His Worship during the Āṣaḍha māsaઆષાઢ માસ. The count seems to exceed though.

The corresponding Āṣaḍhamāsakṛte ŚivaŚatāṣṭaNāmāvaliḥઆષાઢમાસકૃતે શિવશતાષ્ટનામાવલિઃ
derived from theĀṣaḍhamāsakṛte ŚivaŚatāṣṭanāmaStotramઆષાઢમાસકૃતે શિવશતાષ્ટનામસ્તોત્રમ્,
and a Āṣaḍhamāsakṛte ŚivaStutiḥ આષાઢમાસકૃતે શિવસ્તુતિઃ can be accessed from one of the

links provided below.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 17 are presented on this page.

